
Ashtamahishiyuta Krishna Stotram

அஷ்டமஹிஷீயுதக்ரு’ஷ்ணஸ்தோத்ரம்

ஹ்ரு’த்³கு³ஹாஶ்ரிதபக்ஷீந்த்³ரவல்கு³வாக்யை: க்ரு’தஸ்துதே ।
தத்³க³ருத்கந்த⁴ராரூட⁴ ருக்மிணீஶ நமோऽஸ்து தே ॥ 1॥
அத்யுந்நத்யாऽகி²லை:ஸ்துத்ய ஶ்ருத்யந்தாத்யந்தகீர்தித ।
ஸத்யயோஜித ஸத்யாத்மந் ஸத்யபா⁴மாபதே நம:॥ 2॥
ஜாம்ப³வத்யா: கம்பு³கண்டா²லம்பி³ஜ்ரு’ம்பி⁴கராம்பு³ஜ ।
ஶம்பு⁴த்ர்யம்ப³கஸம்பா⁴வ்யம் ஸாம்ப³தாத நமோऽஸ்து தே ॥ 3॥
நீலாய விலஸத்³பூ⁴ஷாஜாலாயோஜ்ஜ்வலமாலிநே ।
லோலாலகோத்³யத்பா²லாய காலிந்தீ³பதயே நம:॥ 4॥
ஜைத்ரசித்ரசரித்ராய ஶாத்ரவாநீகம்ரு’த்யவே ।
மித்ரப்ரகாஶாய நமோ மித்ரவிந்தா³ப்ரியாய தே ॥ 5॥
பா³லாநேத்ரோத்ஸவாநந்தலீலாலாவண்யமூர்தயே ।
நீலாகாந்தாய தே ப⁴க்தாவாலாயாऽஸ்து நமோநம:॥ 6॥
ப⁴த்³ராய ஸ்வஜநாவித்³யாநித்³ராவித்³ராவணாய வை ।
ருத்³ராணீப⁴த்³ரமூலாய ப⁴த்³ராகாந்தாய தே நம:॥ 7॥
ரக்ஷிதாகி²லவிஶ்வாய ஶிக்ஷிதாகி²லரக்ஷஸே ।
லக்ஷணாபதயே நித்யம் பி⁴க்ஷுஶ்லாக்⁴யாய தே நம:॥ 8॥
ஷோட³ஶஸ்த்ரீஸஹஸ்ரேஶம் ஷோட³ஶாதீதமச்யுதம் ।
ஈடே³த வாதி³ராஜோக்தப்ரௌட⁴ஸ்தோத்ரேண ஸந்ததம் ॥ 9॥
இதி ஶ்ரீமத்³வாதி³ராஜயதிக்ரு’தம் அஷ்டமஹிஷீயுதக்ரு’ஷ்ணஸ்த்ரோத்ரம்
ஸம்பூர்ணம் ।
பா⁴ரதீரமணமுக்²யப்ராணாந்தர்க³த ஶ்ரீக்ரு’ஷ்ணார்பணமஸ்து ।

